

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ, ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ԵՎ ՄԻՋԱԶԳԱՅԻՆ ԶԱՐԳԱՑՄԱՆ ԸՆԿԵՐԱԿՑՈՒԹՅԱՆ ՄԻՋԵՎ ՆԱԽԱՏԵՍՎՈՂ «ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ «RESILAND․ ՀԱՅԱՍՏԱՆԻ ԴԻՄԱԿԱՅՈՒՆ ԼԱՆԴՇԱՖՏՆԵՐԻ ԾՐԱԳԻՐ» (ԳԷՀ ԴՐԱՄԱՇՆՈՐՀ ԹԻՎ TF0C4647/ԲՏՀ ԴՐԱՄԱՇՆՈՐՀ ԹԻՎ TF0C4643) – ԴՐԱՄԱՇՆՈՐՀԱՅԻՆ ՀԱՄԱՁԱՅՆԱԳՐԻ ԱՌԱՋԻՆ ՓՈՓՈԽՈՒԹՅՈՒՆ» ՀԱՄԱՁԱՅՆԱԳՐԻ ՆԱԽԱԳԾԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

[bookmark: _GoBack]Հայաստանի Հանրապետության, Վերակառուցման և զարգացման միջազգային բանկի և Միջազգային զարգացման ընկերակցության միջև «Հայաստանի Հանրապետություն «RESILAND: Հայաստանի դիմակայուն լանդշաֆտների ծրագիր» (այսուհետ՝ Ծրագիր) դրամաշնորհային համաձայնագիրը (այսուհետ՝ Համաձայնագիր)  ստորագրվել է 2024թ. մայիսի 22-ին: Վերջինս թիրախավորել է շրջակա միջավայրի պահպանության ոլորտում ՀՀ կառավարության կողմից որդեգրած մի շարք հանձնառությունների և քաղաքականությունների իրականացումը, մասնավորապես, կենսաբազմազանության պահպանության, լքված և տիրազուրկ հանքավայրերի ռեկուլտիվացիայի, անտառվերականգնման և համապատասխան օրենսդրական դաշտի կարգավորման համատեքստում։ Նշյալ համաձայնագրի կնքման նպատակահարմարությունը պայմանավորված է եղել Կառավարության 2021 թվականի օգոստոսի 18-ի N 1363 - Ա որոշմամբ հավանության արժանացած 2021-2026 թվականների Կառավարության ծրագրով ամրագրված զարգացման ռազմավարության շրջանակներում ներկայացված առաջնահերթությունների իրականացման անհրաժեշտությամբ, իսկ նախատեսված միջոցառումները բխել են Կառավարության ծրագրի մի շարք առաջնահերթություններից, մասնավորապես, 4.10-րդ  կետի (Շրջակա միջավայրի պահպանություն) ՝ 3-րդ, 4-րդ, 5-րդ և 9-րդ ենթակետերից՝
· անտառների կայուն կառավարումը, 
· կենսաբազմազանության պահպանությունը,
· բնության հատուկ պահպանվող տարածքների արդյունավետ կառավարումը,
· ընդերքօգտագործման արդյունքում խախտված տարածքների ռեկուլտիվացիայի իրականացումը,
ինչպես նաև 1.1 կետի 4-րդ ենթակետից՝
· ազգային օրենսդրության մոտարկումը ԵՄ շրջակա միջավայրի պահպանության օրենսդրությանը` համաձայն ԵՄ-Հայաստան Համապարփակ և ընդլայնված գործընկերության համաձայնագրի: 
Համաձայնագրի ծրագրի ընդհանուր բյուջեն կազմում է 9,100,000 ԱՄՆ դոլար: Համաձայնագրի կնքման պահին հասանելի ֆինանսական միջոցների հանրագումարը կազմել է 6,946,863 ԱՄՆ դոլար: Ծրագրի կողմերը վավերացրել են Համաձայնագիրը՝ ըստ տվյալ պահին հասանելի ֆինանսական միջոցների, իսկ Ծրագրի բյուջեով սահմանված գումարի մյուս մասը պետք է փոխանցվեր Ծրագրի իրականացման ընթացքում Համաձայնագրի փոփոխված տարբերակով: Քանի որ բազմադոնոր տրաստային հիմնադրամի կողմից հատկացվող դրամական միջոցներն արդեն իսկ հասանելի են, առաջարկվում է կատարել համապատասխան փոփոխությունը:
Միաժամանակ Ծրագիրը ներառված է ՀՀ 2025թ. պետական բյուջեում՝ 679.6 մլն դրամ (համաֆինանսավորում չի պահանջվում): Առաջարկվող փոփոխությամբ նախատեսվում է Հայաստանի Հանրապետության, Վերակառուցման և զարգացման միջազգային բանկի և Միջազգային զարգացման ընկերակցության միջև նախատեսվող «Հայաստանի Հանրապետություն «RESILAND․ Հայաստանի դիմակայուն լանդշաֆտների ծրագիր» (ԳԷՀ դրամաշնորհ թիվ TF0C4647/ԲՏՀ դրամաշնորհ թիվ TF0C4643) – դրամաշնորհային համաձայնագրի առաջին փոփոխություն» համաձայնագրի 3.01 կետում Բազմադոնոր տրաստային հիմնադրամի կողմից հատկացվող գումարը 1,496,863.0 դոլարի փոխարեն նախատեսել 2,506,748.0 դոլար:
Ելնելով վերոգրյալից՝ ՀՀ ֆինանսների նախարարությունը նշյալ համաձայնագրի կնքումը համարում է նպատակահարմար: 
